
Drejtoria e Zhvillimit Ekonomik dhe Turizmit -DZHET është kompetente për ofrimin e shërbimeve të përgjithëshme për bizneset, për qytetarët dhe për partnerët ndërkombëtar duke u zotuar për ofrimin e shërbimeve dhe mundësive për zhvillim ekonomik dhe turizmit dhe referuar vendit dhe rolit që ka në këtë moment turizmi në Ferizaj.  

Përmes:

· Dhënies së pronave të komunës në shfrytëzime afatgjate dhe afatshkurtër
· Krijimi i zonave industriale
· Krijimi i zonave ekonomike
· Krijimi i zonave turistike
· Bashkëpjesëmarrës në financimin me partnerë ndërkombëtar dhe vendor
· Dhënia e subvencioneve për biznese
· Krijimi i politikave dhe dokumenteve strategjike për zhvillim Ekonomik
· Promovimi i Turizmit dhe bizneseve


Komuna e Ferizajt, përmes politikave të saj zhvillimore dhe angazhimit të vazhdueshëm institucional, ka ndërmarrë një sërë veprimesh konkrete me qëllim të nxitjes së zhvillimit ekonomik lokal, forcimit të sektorit privat, promovimit të turizmit dhe rritjes së përfshirjes sociale. Aktivitetet e realizuara reflektojnë vizionin e qeverisjes lokale për një Ferizaj të zhvilluar, konkurrues dhe atraktiv për investime, vizitorë dhe qytetarë, duke u bazuar në bashkëpunim të ngushtë me partnerë vendorë dhe ndërkombëtarë.









                                          Aktivitetet e Realizuara
1. Ndërtimi i Via Ferratës dhe Urës Tibetiane në Jezerc
Në kuadër të zhvillimit të turizmit aventuror, Komuna e Ferizajt ka realizuar projektin e Via Ferratës dhe Urës Tibetiane në zonën turistike të Jezercit, në bashkëpunim me organizatën Swisscontact. Ky investim strategjik synon të shfrytëzojë potencialin natyror të zonës dhe ta shndërrojë atë në një destinacion të rëndësishëm për turizmin malor. Projekti pritet të ndikojë drejtpërdrejt në rritjen e numrit të vizitorëve, krijimin e vendeve të reja të punës dhe zhvillimin e ekonomisë lokale.

2. Mbështetja Financiare për Bizneset  përmes Skemës së Granteve            
Gjatë vitit 2025, Komuna e Ferizajt ka vazhduar zbatimin e politikave aktive për mbështetjen e sektorit privat, duke ofruar përkrahje financiare direkte përmes skemave të granteve. Fokus i veçantë i kësaj mbështetjeje kanë qenë bizneset në pronësi të grave, bizneset startup dhe mikro-ndërmarrjet, si kategori kyçe për zhvillimin ekonomik dhe përfshirjen sociale. Në kuadër të kësaj skeme, janë subvencionuar rreth 100 përfitues me nga 2,000 euro secili, mjete këto të dedikuara për blerjen e pajisjeve të punës në sektorin prodhues dhe përpunues. Ky investim ka ndikuar drejtpërdrejt në rritjen e kapaciteteve prodhuese, modernizimin e proceseve të punës, krijimin e vendeve të reja të punës dhe forcimin e qëndrueshmërisë së bizneseve lokale në Komunën e Ferizajt.

3. Organizimi i Panairit të Bizneseve Artizanale
Komuna e Ferizajt ka vazhduar mbështetjen për bizneset artizanale përmes organizimit tradicional të panairit dy herë në vit. Ky aktivitet ka shërbyer si platformë e rëndësishme për promovimin e produkteve vendore, rritjen e shitjes dhe fuqizimin ekonomik të prodhuesve artizanalë. Panairi kontribuon në ruajtjen e trashëgimisë kulturore dhe krijon mundësi të reja për zhvillim të qëndrueshëm ekonomik.


4. Hapja dhe Mirëmbajtja e Shtigjeve të Reja Malore
Në bashkëpunim me shoqatat bjeshkatare, Komuna ka hapur shtigje të reja malore dhe ka investuar në mirëmbajtjen e atyre ekzistuese. Ky angazhim institucional synon të zhvillojë turizmin malor dhe të promovojë Ferizajn si destinacion për aktivitete në natyrë. Shtigjet e reja krijojnë mundësi për vizitorë vendas dhe të huaj, duke ndikuar pozitivisht në ekonominë lokale dhe në promovimin e jetesës aktive.



5. Organizimi i Takimit B2B
Për herë të parë në Komunën e Ferizajt u organizua takimi B2B mes bizneseve të diasporës dhe bizneseve vendore. Ky takim shënon një hap të rëndësishëm drejt institucionalizimit të bashkëpunimit ekonomik me diasporën. Qëllimi kryesor ishte krijimi i partneriteteve të reja, shkëmbimi i përvojave dhe nxitja e investimeve direkte në komunë.


6. Takimi i Fundvitit me Bizneset e Diasporës
Në kuadër të ruajtjes së marrëdhënieve të qëndrueshme me diasporën, Komuna e Ferizajt ka organizuar tradicionalisht takimin e fundvitit me bizneset e diasporës. Ky aktivitet shërben si shenjë falënderimi për kontributin e tyre ekonomik dhe social, si dhe si platformë për prezantimin e mundësive të reja investuese. Komuna riafirmon përkushtimin për të qenë partnere e besueshme e diasporës.

7. Organizimi i Ecjeve Malore
U organizuan ecje malore në bashkëpunim me shoqatat bjeshkatare të Ferizajt, me synim promovimin e turizmit aktiv dhe natyror. Ky aktivitet ka rritur ndërgjegjësimin për rëndësinë e ruajtjes së natyrës dhe ka promovuar potencialin turistik të zonave malore. Njëkohësisht, ka ndikuar në përfshirjen e qytetarëve në aktivitete rekreative dhe sociale.


8. Krijimi dhe Publikimi i Videospoteve Turistike
Komuna ka investuar në krijimin e videospoteve promovuese për zonat rurale dhe turistike të Ferizajt. Këto materiale janë shpërndarë në rrjete sociale dhe portale informative, duke rritur dukshmërinë e komunës si destinacion turistik. Kjo qasje moderne e promovimit synon të tërheqë vizitorë dhe investitorë potencialë.

9. Trajnime për Fuqizimin e Grave
U organizuan trajnime profesionale në fushën e rrobaqepësisë, dizajnit dhe gjuhës angleze, ku përfituan rreth 40 gra nga Komuna e Ferizajt. Këto trajnime janë pjesë e politikave për barazi gjinore dhe fuqizim ekonomik të grave. Përmes aftësimit profesional, gratë përfituese rrisin mundësitë për punësim dhe vetëpunësim.


10. Aktiviteti i Lëshimit me Litar (Rappelling)
Në bashkëpunim me alpinistë nga Ferizaj dhe Prishtina u organizua një aktivitet simbolik dhe argëtues i lëshimit me litar nga objekti i komunës. Aktiviteti, i realizuar me veshje të superheronjve, kishte karakter promovues dhe social, duke sjellë gëzim për fëmijët dhe qytetarët. Ky organizim dëshmon përkushtimin e komunës për aktivitete kreative dhe përfshirëse.

11. Inspektimi dhe Mirëmbajtja e Via Ferratës
Komuna ka realizuar inspektime të rregullta të Via Ferratës për të garantuar sigurinë e vizitorëve dhe funksionalitetin e saj. Këto veprime tregojnë përgjegjësinë institucionale për mirëmbajtjen e investimeve publike. Siguria dhe standardet e larta janë prioritet në zhvillimin e turizmit aventuror.     

                                                     
12. Tryeza me Odat Ekonomike dhe Shoqatat e Turizmit dhe Bjeshkatarisë
Komuna e Ferizajt organizoi tryeza të përbashkëta me odat ekonomike, shoqatat e turizmit dhe bjeshkatarisë me qëllim të koordinimit institucional për projektet zhvillimore. Ky takim shërbeu për identifikimin e nevojave prioritare dhe për harmonizimin e veprimeve në funksion të zhvillimit ekonomik dhe turistik. Përmes dialogut të hapur u krijua bazë e qëndrueshme për bashkëpunim afatgjatë ndërmjet sektorit publik dhe atij privat.
 
13. Organizimi i Simpoziumeve Shkencore mbi Zhvillimin Ekonomik
U organizuan simpoziume shkencore me fokus në zhvillimin ekonomik lokal dhe perspektivat e Komunës së Ferizajt. Në këto aktivitete morën pjesë ekspertë, akademikë dhe përfaqësues institucionalë, të cilët kontribuan me analiza dhe rekomandime konkrete. Gjetjet nga simpoziumet shërbejnë si bazë profesionale për hartimin e politikave dhe planeve strategjike të komunës.    

                         
14. Përzgjedhja e Bizneseve më të Suksesshme të Vitit
Komuna e Ferizajt ka organizuar ceremoninë për përzgjedhjen dhe vlerësimin e bizneseve më të suksesshme të vitit. Janë shpërblyer me mirnjohje  eksportuesit më të mëdhenj, bizneset me qarkullimin më të lartë financiar dhe ato me numrin më të madh të të punësuarve. Ky aktivitet synon të motivojë sektorin privat, të promovojë kulturën e suksesit dhe të krijojë modele pozitive për zhvillimin ekonomik lokal.

15. Tryeza me Donatorë dhe Partnerë Ndërkombëtarë
U organizua një tryezë e veçantë me përfaqësues të ambasadave dhe organizatave vendore e ndërkombëtare. Gjatë takimit u prezantua Strategjia e Zhvillimit Ekonomik të Komunës së Ferizajt, si dhe projektet që rrjedhin nga kjo strategji. Ky aktivitet forcon transparencën, rrit besueshmërinë institucionale dhe hap rrugë për bashkëpunime dhe investime të reja zhvillimore.


16. Vendosja e Tabelave Informuese me QR Code në Lokacione Turistike
Në funksion të përmirësimit të informimit të vizitorëve, Komuna vendosi tabela informuese me QR code në lokacione turistike të Ferizajt. Përmes kësaj qasjeje digjitale, vizitorët kanë qasje të menjëhershme në informata për atraksionet turistike. Ky veprim pasqyron orientimin e komunës drejt inovacionit dhe promovimit modern të turizmit.

17. Trajnime për Persona me Aftësi të Kufizuara
Drejtoria e Zhvillimit Ekonomik dhe Turizmit ne bashkepunim me HANDIKOS organizoi trajnime profesionale për persona me aftësi të kufizuara, me qëllim rritjen e aftësive të tyre dhe integrimin në tregun e punës. Ky aktivitet është pjesë e politikave gjithëpërfshirëse dhe sociale të komunës. Përmes këtyre trajnimeve, komuna kontribuon në barazi, dinjitet dhe pavarësi ekonomike për këtë kategori të shoqërisë.


18. Krijimi i Databazës së Bizneseve të Komuniteteve Jo-Shumicë dhe Nxitja e Bashkëpunimit Ekonomik                                                                                 Komuna e Ferizajt ka ndërmarrë një hap të rëndësishëm drejt përfshirjes ekonomike dhe barazisë në zhvillim përmes krijimit të databazës së bizneseve të komuniteteve jo-shumicë që veprojnë në territorin e komunës. Kjo databazë shërben si instrument strategjik për evidentimin e kapaciteteve ekonomike, nevojave dhe potencialit zhvillimor të këtyre bizneseve. Në kuadër të këtij aktiviteti, janë organizuar takime ndërmjet bizneseve të komuniteteve jo-shumicë dhe bizneseve të zhvilluara në Ferizaj, me qëllim krijimin e mundësive për bashkëpunim, partneritete dhe integrim në zinxhirët e vlerës. Po ashtu, janë mbajtur trajnime profesionale për këto biznese, duke synuar rritjen e kapaciteteve menaxheriale, konkurrueshmërisë dhe përfshirjes së tyre të plotë në zhvillimin ekonomik lokal.                                                              



19. Takime me Bizneset e Diasporës dhe të Komuniteteve Jo-Shumicë              Komuna e Ferizajt ka organizuar takime të dedikuara me bizneset e diasporës dhe me bizneset vendore të komuniteteve jo-shumicë, me qëllim përfshirjen e tyre aktive në zhvillimin ekonomik lokal. Në kuadër të këtyre takimeve, Komuna ka prezantuar mundësitë konkrete për investime në Ferizaj, si dhe ka shprehur gatishmërinë institucionale për të ofruar përkrahje dhe lehtësime për iniciativat investuese të këtyre bizneseve. 

20 Trajnime për Bizneset Startup në Bashkëpunim me Odën Ekonomike
Në bashkëpunim me Odën Ekonomike u organizuan trajnime për bizneset startup, me fokus në menaxhim, planifikim financiar dhe inovacion. Këto trajnime synojnë të krijojnë një ekosistem të favorshëm për ndërmarrësi dhe ide të reja biznesi. Komuna e Ferizajt mbështet aktivisht gjeneratat e reja të sipërmarrësve.


21 Evidentimi i Hoteleve dhe Bujtinave dhe Publikimi në Webfaqen e Turizmit
U realizua evidentimi i të gjitha hoteleve dhe bujtinave në territorin e Komunës së Ferizajt. Të dhënat e tyre, së bashku me linkun e lokacioneve, u publikuan në webfaqen zyrtare të turizmit. Ky aktivitet synon të përmirësojë informimin e vizitorëve dhe të rrisë transparencën dhe qasjen në ofertën akomoduese të komunës.

















15. Qendra për rexhistrimin e bizneseve 

Gjatë vitit 2025 Qendra Komunale e Rexhistrimit të bizneseve është bërë me platformën e re elektronike me numër unik identifikues të bizneseve ku ka pasur rritje të kërkesave dhe kjo do të vazhdoj edhe në vitit 2026. Me ketë platformë pronarët që kanë poseduar me shumë se një biznes individual ,atyre ju është mundësuar që bizneset tjera ti shënderrojnë në njësi,gjatë periudhës Janar-Dhjetor në QKRB  dhe këto janë:



· Rexhitrime të reja - 1087
· Ndryshime në biznes - 520
· Çrexhistrime biznesi - 41
· Informata biznesi - 1020
· Vërtetime - 15


Në qendrën e rexhistrimit të bizneseve gjatë periudhës 01.01.2025 deri me datën 31.12.2026  janë rexhistruar gjithsej 1087 biznese të reja dhe gjatë kësaj periudhe janë gjithsej 1003 punëtor të rinjë.

Qendra për rexhistrimin e bizneseve ( QRB ) në Ferizaj gjatë periudhës janar-dhjetor 2025, ka kryer aktivitete të saja ( tabela 1) sa i përket kërkesave të qytetarëve për rexhistrimin e bizneseve dhe komunitetit të biznesit për ndërrim dhe shtim të aktiviteteve biznesore apo edhe shuarje të bizneseve. Sa i përket çrexhistrimit të bizneseve, gjatë kësaj periudhe janë çrexhistruar gjithsej 41 biznese.

Më poshtë gjeni të bashkangjitur tabelën nr 2. Ku është prezentuar raporti i vitit paraprak,i cili mund të shërbej për të bërë krahasimin e situatës sa i përket numrit të bizneseve të rexhistruara e të çrexhistruara , përfshirë veprimtaritë si dhe numrin e punëtorëve.







 
	 
	Bizneset e Regjistruar

	Emertimet
	Viti 2024
	Viti 2025

	Prodhuese
	71
	209

	Tregtare
	548                                                                      
	540                                                                    

	Sherbyese
	264
	193

	Ndertimore
	140   
	145  

	Gjithesej
	1023
	1087

	 
	 
	 

	Struktura Gjinore
	Viti 2024
	Viti 2025

	Meshkuj
	943
	1034

	Fermra
	309
	300

	Gjithesej
	1252
	1334

	 
	 
	 

	Sipas llojit të biznesit
	Viti 2024
	Viti 2025

	SH.P.K.
	 805
	 861

	B.I.
	216
	226

	SH.A.
	1
	0

	Dega në Kosovë
	1
	0

	O.K
	0
	0

	Gjithesej
	1023
	1087


	
	Bizneset e ç'regjistruara

	Emertimet
	Viti 2024
	Viti 2025

	Prodhuese
	4
	10

	Tregtare
	41
	20

	Sherbyese
	10
	                                    9

	Ndertimore
	3
	2

	Gjithesej
	58
	                                   41

	 
	 
	

	Struktura Gjinore
	Viti 2024
	Viti 2025

	Meshkuj
	44
	35

	Femra
	                                                                    14 
	                                                                    6 

	Gjithesej
	58
	41

	 
	 
	

	Sipas llojit të biznesit
	Viti 2024
	Viti 2025

	SH.P.K.
	  22
	                                8

	B.I.
	  36
	                                33

	SH.A.
	                                              
	0                                                

	Gjithesej
	        58
	                                   41

